
ᐋᓐᓂᐊᒃ ᓇᓗᓀᒃᑯᑕᖏᑦ ᒪᓗᓐᓇᐅᑎᖏᓪᓗ ᐊᓯᖏᑦ ᐱᓀᓗᑦᓯᒍᑏᑦ
ᐋᓐᓂᐊᑕᕆᔭᐅᒍᓐᓇᑐᑦ 
HPV-ᖃᓕᕐᑐᒧᑦ

• ᐃᑎᒃᑯᑦ ᓇᓕᒃᑳᑯᓪᓗ ᐅᖕᖑᑖᕐᓂᖅ (ᑯᐯᑉᒥ 14,000-ᑲᓭᑦ 
ᑌᒣᑦᑐᑖᓲᕕᓃᑦ ᐊᕐᕌᒎᑉ ᐃᓗᐊᓂ ᑲᐴᑎᑦᓴᔭᖃᓚᐅᕐᑎᓇᒍ)

• ᑲᒡᒍᑎᑖᕈᑎᐅᒍᓐᓇᑐᓂᒃ ᕿᓕᕈᕐᑖᑎᑦᓯᓲᑦ ᐃᓪᓕᐊᑉ ᐹᖓᓂᒃ, 
ᓇᓕᒃᑳᒥᒃ, ᐅᑦᓱᒥᒃ, ᐅᓱᒻᒥᒃ, ᐃᑎᕐᒥᒃ ᐃᒡᒋᐊᒥᓪᓘᓃᑦ 
ᖁᐱᕐᕈᑯᓗᒃ ᐃᕐᐸᐸᑦ.

• ᐃᓪᓕᐊᑉ ᐹᖓᒍᑦ ᑲᒡᒍᑎᑖᕐᓂᖅ (ᑯᐯᒻᒥ 280-ᒐᓓᑦ 
ᑌᒣᑦᑐᑖᓲᑦ ᐊᕐᕋᒎᑉ ᐃᓗᐊᓂ)

• ᑲᒡᒍᑎᑖᕐᓂᖅ ᓇᓕᒃᑳᑯᑦ, ᐅᑦᓱᑯᑦ, ᐅᓱᒃᑯᑦ ᐃᑎᒃᑯᓗᓐᓃᑦ 
(ᑯᐯᒻᒥ 115-ᒐᓓᑦ ᑌᒣᑦᑐᑖᓲᑦ ᐊᕐᕋᒎᑉ ᐃᓗᐊᓂ)

• ᐃᒡᒋᐊᑯᑦ ᑲᒡᒍᑎᑖᕐᓂᖅ (ᑯᐯᒻᒥ 185-ᒐᓓᑦ ᑌᒣᑦᑐᑖᓲᑦ 
ᐊᕐᕋᒎᑉ ᐃᓗᐊᓂ)

• ᑐᖁᒍᑕᐅᒍᓐᓇᑐᖅ (ᑯᐯᒻᒥ ᐃᓪᓕᐊᑉ ᐹᖓᒍᑦ 
ᑲᒡᒍᑎᑖᕐᓂᖅ ᑐᖁᓚᖀᓲᖅ 70-ᓂᒃ ᐊᕐᕌᒎᑉ ᐃᓗᐊᓂ)

ᑲᐱᔭᐅᒍᑎᑦᓴᔦᑦ
ᑲᐱᔭᐅᒪᓂᖅ ᓴᐴᓗᑕᑦᓯᐊᖑᓂᕐᐸᐅᕗᖅ HPV-ᒧᑦ ᖁᐱᕐᕆᕇᒃᑯᑎᐅᒐᒥ ᐱᓀᓗᑕᕆᒍᓐᓇᑕᖏᓐᓂᓗ ᐃᑯᓪᓚᑎᑦᓯᒍᓐᓇᓱᓂ.  ᖃᑦᓯᕕᓪᓗᓂ 
ᑲᐱᔭᐅᒋᐊᖃᕐᓂᖅ ᖃᖓᒃᑰᕆᐊᖃᕐᒪᖔᑕᓗ ᒪᓕᒋᐊᖃᓲᖅ ᐅᑭᐅᖏᓐᓂᒃ ᖃᓄᐃᓐᓂᖓᓂᓪᓗ.  ᐃᓕᓐᓂᐊᕕᒻᒥ 4-ᓂᒃ ᐳᕐᑐᓂᓖᑦ 
ᑲᐱᔭᐅᓯᓲᑦ.  ᑲᐲᔭᐅᒪᖁᔭᐅᕗᑦ ᓄᓕᐊᓲᕈᓚᐅᕋᑎᒃ.

ᑲᐴᑎᑦᓴᔭᖃᕐᒥᔪᖅ ᑲᐱᓯᒍᑎᐅᒍᓐᓇᑐᒥᒃ ᖁᐱᕐᕆᓯᒪᓕᕐᑑᒐᓗᐊᒥᒃ HPV-ᒧᑦ.

ᐊᕐᓀᑦ ᑲᐱᔭᐅᒪᒐᓗᐊᕈᑎᒃ ᖃᐅᔨᓴᕐᑕᐅᖏᓐᓇᐸᒋᐊᓖᑦ ᐃᓪᓕᐊᖓᑕ ᐹᖓ ᑲᒡᒍᑎᖃᖕᖏᑑᒐᓗᐊᕐᒪᖔᑦ.

ᒪᓗᓐᓇᐅᑏᑦ ᑲᐱᔭᐅᒋᕐᓯᒪᓕᕐᓗᓂ
ᐃᓚᖏᑦ ᒪᓗᓐᓇᐅᑏᑦ ᑲᐱᔭᐅᒌᕐᓯᒪᓕᕐᓗᓂ (ᐅᑦᑑᑎᒋᓗᒍ ᑲᑉᐳᖓ ᐊᐅᐸᓗᑦᓯᓲᖅ).  ᐊᓯᖏᑦ ᓄᐃᒍᓐᓇᒥᔪᑦ ᑲᐴᑎᒨᓕᖓᖕᖏᑐᑦ 
(ᐅᑦᑑᑎᓗᒋᑦ ᓄᕙᓕᕐᓂᖅ, ᐃᓗᕐᓗᓕᕐᓂᖅ, ᓂᐊᕐᕿᕆᓂᖅ).

HPV-ᑖᕆᒃᑯᑎᒃ  ᐊᑦᑕᓇᖕᖏᑐᖅ.  ᐊᒥᓲᓂᕐᓴᓂ, ᓱᕐᕋᕈᑎᐅᓲᖑᖕᖏᑐᕐᓘᓃᑦ ᐊᑯᓃᓲᖑᒐᓂᓗ

ᑲᐱᔭᐅᒪᓂᖅ ᓴᐴᓗᑕᑦᓯᐊᖑᓂᕐᐸᐅᕗᖅ HPV-ᒧᑦ ᖁᐱᕐᕆᕇᒃᑯᑎᐅᒐᒥ ᐱᓀᓗᑕᕆᒍᓐᓇᑕᖏᓐᓂᓗ ᐃᑯᓪᓚᑎᑦᓯᒍᓐᓇᓱᓂ.  
HPV ᐊᑦᔨᒌᖕᖏᑐᑦ ᐊᒥᓱᓄᑦ ᑲᒡᒍᑎᑖᕈᑎᐅᓲᑦ ᐃᓪᓕᐊᑉ ᐹᖓᒍᑦ, ᓇᓕᒃᑳᑯᑦ, ᐅᑦᓱᑯᑦ, ᐅᓱᒃᑯᑦ, ᐃᑎᒃᑯᑦ ᐃᒡᒋᐊᑯᓪᓗ.  
Gardasil 9 ᑲᐴᑎᑦᓴᔭᖅ ᓵᐴᓗᑕᐅᒻᒥᔪᖅ HPV-ᑖᕆᒃᑯᑎᐅᒍᓐᓇᕋᒥ ᐊᑦᔨᒌᖕᖏᑐᓂᒃ, ᐅᖕᖑᑖᕈᑕᐅᒍᓐᓇᑐᓂᒃ 
ᐃᑎᒃᑯᑦ ᓇᓕᒃᑳᑯᓪᓗ.  ᐅᖕᖑᐃᑦ ᐁᑦᑑᑎᐅᓂᕐᐸᐅᓲᑦ ᓄᓕᐊᕐᓂᒧᑦ ᑲᓇᑕᓕᒫᒥ.  ᑭᓇᑐᐃᓐᓇᖅ ˙HPV-ᖃᓕᕋᓗᐊᕋᒥ 
ᖃᐅᔨᒪᓲᖑᖕᖏᑐᖅ ᖁᐱᕐᕈᖅ ᖃᐅᔨᔭᐅᒻᒣᑑᒍᓐᓇᒪᑦ.

HPV-ᒥᒃ 
ᖁᐱᕐᕆᕇᒃᑯᑏᑦ 
ᑲᐴᑎᑦᓴᔦᑦ 

ᑲᐱᔭᐅᓯᒪᓂᖅ 
ᓴᐴᓗᑕᑦᓯᐊᖑᓂᕐᐸᐅᕗᖅ

15 ᒥᓂᑦᓯᓂᒃ ᐅᑕᕐᕿᖃᑦᑕᖁᔭᐅᔪᓯ ᐋᓐᓂᐊᕕᒻᒥ ᑲᐱᔭᐅᒌᕈᑦᓯ ᑎᒥᑉᐱᑦ ᓈᒻᒪᒋᖕᖏᑕᖓᓄᑦ ᓄᐃᕕᐅᑐᐃᓐᓇᕆᐊᖃᕋᕕᑦ.
ᑎᒥᑉᐱᑦ ᓈᒻᒪᒋᖕᖏᑕᖓ ᓄᐃᒐᔭᕐᑐᖅ ᑲᐱᔭᐅᒌᑦᓴᑐᐊᕈᕕᑦ.  ᑲᐱᔨᒋᑫᓐᓇᑌᑦ ᑲᒪᑦᓴᐅᑎᒋᐊᐱᒐᔭᕐᑐᖅ ᑌᒣᓕᑦᓴᕈᕕᑦ.

ᐊᐱᕆᐅᑎᑦᓴᖃᕈᕕᑦ, ᖃᐅᔨᒋᐊᕐᕕᒋᒍᓐᓇᑌᑦ ᑲᐴᕆᔨ, ᐅᕝᕙᓗᓐᓃᑦ ᐅᕗᖓ Info-Santé 811 ᐋᓐᓂᐊᓯᐅᕆᔨᒧᓪᓘᓃᑦ. 

ᖃᖓᒃᑰᓂᖏᑦ ᐃᑉᐱᓂᐊᓕᕐᑕᐅᒍᓐᓇᑐᑦ ᑲᐱᔭᕕᓂᐅᓗᓂ ᓱᒋᐊᖃᕐᓂᖅ
ᐊᒥᓲᓂᕐᓴᓂ (ᑲᐱᔭᕕᓃᑦ 
ᕿᑎᕐᖃᖏᓐᓂᑦ ᐊᒥᓲᓂᕐᓭᑦ) • ᑲᑉᐳᑯᑦ ᐋᓐᓂᐊᓂᖅ

• ᑲᑉᐳᖅ ᓂᓪᓕᓇᕐᑐᑕᑦᓯᖃᑦᑕᓗᒍ
• ᐆᓇᑐᐊᕈᕕᑦ ᐆᓇᕆᒃᑯᑎᑐᕐᓗᑎᑦ  
ᐃᓱᕐᕆᖏᒃᑯᕕᓪᓗ

• ᐋᓐᓂᐊᓯᐅᕆᔨᓕᐊᕐᓗᑎᑦ 
ᒪᓗᓐᓇᐅᑎᑎᑦ ᐱᕖᖕᖓᐸᑕ

ᑌᒪᖕᖓᓕᒫᖅ (50%-ᒥᑦ ᐃᑭᓐᓂᓭ 
ᑲᐱᔭᕕᓂᕐᓂ) • ᑲᑉᐳᑯᑦ ᐊᐅᐸᓗᑦᓯᓂᖅ ᐳᓪᓕᓕᕐᓂᓗ

ᑌᒪᖕᖓᑦ (10%-ᒥᑦ 
ᐃᑭᓐᓂᓭ ᑲᐱᔭᕕᓂᕐᓂ) • ᐅᖏᓚᑦᑐᖅ ᑲᑉᐳᑯᑦ, ᐆᓇᕿᔪᖅ

Human Papillomavirus (HPV) Vaccine


